
ABSTRACT

Ang layunin ng pag-aaral na ito ay suriin kung naimpluwensiyahan ba ng "balbal" ang
mga mag-aaral sa iba't ibang aspekto ng kanilang makrong kasanayan tulad ng pakikinig,
pagbasa, pagsasalita, pagsulat, at panonood sa ikalabing-isang baitang. Ginamit ng mga
mananaliksik ang deskriptibong pamamaraan sa pamamagitan ng sarbey upang kumuha
ng datos. Ang pag-aaral na ito ay mayroong 209 na respondents mula sa ikalabing-isang
baitang ng St. Paul University Surigao at ang mga mananaliksik ay gumamit ng stratified
random sampling para pumili ng respondents. Ang mga datos ay nhakolekta sa
pamamagitan ng pagbabago at paghinalaw ng mga talatanungan. Ang mga
kasangkapang estadistika na ginamit ng mga mananaliksik ay ang Frequency Count at
Percentage Distribution, Mean at Standard Deviation, at Analysis of Variance (ANOVA).
Ayon sa mga resulta, naimpluwensiyahan nga ng balbal ang mga mag-aaral sa kanilang
makrong kasanayan sa pakikinig, pagbasa, pagsasalita, pagsulat, at panonood. Ang
impluwensiyang ito ay may positibong epekto sa kanila. Bukod dito, walang
makabuluhang pagkakaiba ang impluwensiyang dulot ng balbal batay sa edad, kasarian,
at strand ng mga mag-aaral. Inirerekomenda ng mga mananaliksik na ang paggamit ng
balbal ay dapat na may katamtamang antas at disiplina, at dapat matutunan ng mga mag-
aaral na maglimita sa paggamit nito. Ang paggamit ng labis na balbal ay maaaring
magdulot ng negatibong epekto para sa kanila.

INTRODUCTION

Ang wika ay isang mahalagang bahagi ng pang-araw-araw na buhay, ginagamit ng
mga tao ito upang makipag-usap at maging tulay sa komunikasyon. Ito'y kinikilala bilang
isang dinamikong anyo ng komunikasyon, patuloy na nagbabago upang maging
salamin ng mga pagbabago sa kultura, lipunan, at henerasyon.

Ang paggamit ng balbal ay may positibong impluwensiya, tulad ng ipinapakita ng
pagsusuri ni Noval (2021), sa kanyang akda na "Pag-usbong ng Balbal na Pansanalita
bilang Modernong Wika ng Kabataan: Isang Pagsusuri."," ipinapakita ang karaniwang
proseso ng paglikha ng mga salitang balbal sa pamamagitan ng paggamit ng
kombinasyon. Sa kasalukuyang henerasyon, ang pangunahing paraan ng pagbuo ng
mga salitang balbal ay sa pamamagitan ng kombinasyon. Ito ay ginagamit ng mga
kabataan bilang bahagi ng kanilang pag-uusap, kung saan karaniwang ginagamit ang
malikhaing pagpapaikli o pagbabago ng mga salita upang makipag-ugnayan at
sumabay sa uso. Sa ganitong paraan, ang paggamit ng mga salitang balbal ay nagiging
bahagi ng kanilang pagpapahayag at pakikipag-ugnayan sa iba.

Gayunpaman, ang paggamit ng mga salitang balbal ay may negatibong epekto rin,
tulad ng binanggit ni Zahid (2023). Una, maaaring magdulot ito ng kakulangan sa
kasanayan sa komunikasyon sa mga mag-aaral dahil madalas itong lumilihis mula sa
karaniwang grammar at bokabularyo, na maaaring humantong sa kanilang kakulangan
sa pag-uusap sa mga opisyal na pangyayari sa akademiko. lkalawa, ang bokabularyo
ng mga salitang balbal ay limitado at madalas itong nauukit sa tiyak na mga grupo o
lugar, na maaaring maging sanhi ng hindi pagkakaunawaan. Ikatlo, ang paggamit ng
salitang balbal ay maaaring magdulot ng pagbaba ng propesyonalismo, lalo na sa mga
di-pormal na sitwasyon. lkaapat, maaaring magresulta ito sa maling interpretasyon o
pagkakamali sa pag-unawa, dahil kadalasang kailangan ng kontekstuwal na kaalaman
upang maunawaan ito nang wasto, na maaaring makaapekto ng negatibo sa mga mag-
aaral.

Batay sa pagsusuri ni Rafigoh (2023), sa pagdaan ng panahon, mayroong pagbabago
sa paggamit ng Indonesian sa pang-araw-araw na buhay, kung saan unti-unting
napalitan ito ng paggamit ng isang wika na tinatawag na balbal ng mga kabataan. Ang
mga kabataan ay nag-aakala na kung hindi nila nauunawaan ang mga salitang balbal,
hindi sila sumusunod sa uso o trend. Ang paggamit ng balbal ay patuloy na lumalaganap
sa gitna ng mga kabataan, at maraming edukadong indibidwal ang maaaring gumamit
ng balbal sa mga pormal at di-pormal na sitwasyon, sa pasalita man o pasulat.

Sa pag-aaral ni Velasquez (2023), na batay sa isang propesor ng lingguwistika sa
Unibersidad ng Pilipinas, ipinapakita na ang wikang balbal o slang ay resulta ng 'natural
change' o likas na pagbabago ng wika, na sumasabay sa pag-usbong ng panahon. Ito
ay nagpapakita na ang wikang Filipino ay buhay at patuloy na nagbabago. Isa sa mga
katangian ng wika ang pagiging dinamiko, na dulot ng impluwensiyang ganap ng
'neolohismo’ sa lipunan. Ang kultura at teknolohiya ang nagtutulak ng hindi inaasahang
mga pagbabago sa wika. Sa teoryang natural law, napatunayan na ang kaisahan ng

salitang "pagbabago,” at ito ay hindi maaaring iwasan sa ating wika. Mahalaga ang
pagbabago, dahil ito ang nag-aayos ng mga kakulangan at nagpupuno sa mga
pangangailangan ng mga gumagamit ng wika.

Sa Lungsod ng Surigao, ayon sa pananaw ng obserbasyon ng pananaliksik, napansin
nila na madalas na gumagamit ng salitang balbal ang mga mag-aaral. May mga pag-
aaral na isinagawa hinggil sa paggamit ng salitang balbal ngunit nakatutok lamang sa
kung paano ito nakaaapekto sa mga kabataan o mag-aaral. Kinakailangan ang pag-aaral
na ito upang pag-aralan kung ang paggamit ba ng balbal ng mga mag-aaral ng ikalabing-
isang baitang sa Saint Paul University Surigao ay naging positibong impluwensiya ba sa
kanila o naging negatibong impluwensiya.

Research Questions:
Layunin ng pananaliksik na ito ay matukoy ang impluwensya ng balbal sa makrong
kasanayan ng mga mag-aaral sa lkalabing-isang Baitang sa Saint Paul University
Surigao.

Tiyak na sasagutin ang mga sumusunod na tanong:

1. Ano ang profayl ng mga respondent ayon sa:

1.1. Edad;
1.2. Kasarian; at
1.3. Strand?

2. Ano ang impluwensiya ng balbal sa makrong kasanayan ng mga mag-aaral sa
Senior Hayskul batay sa:

2.1. Pakikinig;
2.2. Pagbasa;
2.3. Pagsasalita;
2.4. Pagsulat; at
2.5. Panonood?

3. May pagkakaiba ba sa impluwensiya ng balbal sa makrong kasanayan ng mga mag-
aaral ng Senior Hayskul kung ipangkat ayon sa profayl baryabols?

4. Batay sa resulta, ano ang maaring rekomendasyon?

METHODOLOGY

Sa pananaliksik na ito, gagamit ang mga mananaliksik ng kwantitatibong deskriptibong
pamamaraan sa pamamagitan ng sarbey teknik para sa pangangalap ng datos, upang
malaman ng mga mananaliksik kung may impluwensiya ba ang balbal sa makrong
kasanayan sa mga mag-aaral. Maingat na pinag-isipan ito ng mga mananaliksik ang
pamamaraan upang mapabilis ang proseso ng pangangalap ng impormasyon mula sa
mga respondent at isinisuguro ng mga mananaliksik na ang ginamit na instrumento sa
pananaliksik na ito ay makakatulong sa pagtukoy kung naimpluwensiyahan ba ang mga
mag-aaral ng salitang balbal o wala. Ang mga mananaliksik ay gagamit ng stratified
random sampling para sa pagpili ng respondent na pagkuhaan ng datos.

Ang mga mananaliksik ay hinalaw at binago ang mga talatanungan mula kay
Villamater-Garcia (2022) sa kanyang pananaliksik na “Impluwensya ng “Millenial Words”
at Kasanayan sa Pagsulat ng Komposisyong Filipino ng mga Mag-aaral ng Bifian
Integrated National High School” mula sa bahagi ng talahanayan 4, talahanayan 5,
talahanayan 6, talahanayan 7, talahanayan 8, upang makakalap ng impormasyon sa 209
na mga respondent mula sa lkalabing-isang baitang ng Saint Paul University Surigao.

Ang kasangkapang estadistika na gagamitin sa pananaliksik na ito ay Frequency
Count at Percentage na naglalayong tukuyin ang profayl ng respondent; Mean at
Standard Deviation na naglalayong tukuyin kung talaga ba may impluwensiya ang balbal
sa makrong kasanayan sa mga mag-aaral; at Analysis of Variance (ANOVA) na
naglalayong masuri kung mayroong makabuluhang ugnayan ang impluwensya ng balbal
sa makrong kasanayan ng mga mag-aaral hinggil sa kanilang profayl

RESULTS
Ang mga resulta ay inayos batay sa mga katanungan sa pag-aaral.

Talahanayan 1. Profayl ng mga Respondent

Profayl f(n=209) %

Edad

16 105 50.20

17 96 46.00

18 8 3.80
Sex

Babae 117 56.00

Lalaki 92 44.00
Strand

ABM 34 16.30

ADT/TVL 17 8.10
HUMSS 44 21.10
STEM 114 54.50

Talahanayan 2. Impluwensiya ng Balbal sa Makrong Kasanayan batay sa Pakikinig

INDICATORS M SD VI QD

Pakikinig
1. Nakaaaliw pakinggan ang makabagong salita tulad ng jowa, 314 083 S |
olats, charot atbp.
2. Inns_lp ko minsan ang tunay na kahulugan ng salitang balbal sa 314 072 S |
napakinggang pahayag.
3. Nauunawaan ko ang napakinggan ko na salitang balbal. 3.00 0.78 S |
4. Nakakatulong ang mga salitang balbal sa aking pag-aaral, mga
gawain, at pang-araw-araw nha pamumuhay sa pamamagitan ng 3.03 0.78 S I
pakikinig.
5. Nadagdagan ang aking kaalaman sa pakikinig ng mga salitang 312 073 S |
balbal.

Average: 3.08 0.77 S I

Talahanayan 3. Impluwensiya ng Balbal sa Makrong Kasanayan batay sa Pagbasa
INDICATORS M SD VI QD
Pagbasa
1: Nauunawaan ko ang kahulugan ng salitang balbal mula sa 314 071 S |
binasang teksto.
2. Nababatid ko kung ano ang mga salitang balbal. 3.09 074 S |
3. Nakatutuwang basahin ang makabagong salita ng balbal. 3.17 073 S |
4. Nakapagpapaunlad sa magandang gawi ang aking pagbabasa
) 3.00 0.72 S |

ng salitang balbal.
5:Nabab<_alsa ko nang maayos ang mga makabagong salita na 307 080 S |
ginagamit ng balbal.

Average: 3.09 0.74 S |

Talahanayan 4. Impluwensiya ng Balbal sa Makrong Kasanayan batay sa Pagsasalita

INDICATORS M SD VI QD
Pagsasalita
1. Nagagamit ko ang salitang balbal sa pagsasalita. 3.17 081 S |
2. l_\laglglng bahagi ko na ng pang-araw-araw na pagsasalita ang 309 086 S |
salitang balbal.
3. Nagggaya ko agad ang _blnagglt na salitang balbal sa 306 075 S |
nagsalitang tao o personalidad.
4. Nagagamit ko ito sa pagbabahagi ng ideya o saloobin. 3.09 082 S I

5. Nakakasabay ako sa pakikipag-usap kapag may nagsimulang 3.09 0.80 S |
magsalita nito.

Average: 3.10 0.81 S I

Talahanayan 5. Impluwensiya ng Balbal sa Makrong Kasanayan batay sa Pagsulat

INDICATORS M SD VI QD

Pagsulat
1. Nagagamit ko ang salitang balbal sa pagsulat ng komposisyon. 2.80 0.87 S |
2. Nagagamit ko ang balbal na salita sa pagsulat ng impormal na

: 303 081 S |
sulatin.
3. Nagagamit ko ang salitang balbal sa pagsulat sa mga
. : 3.11 074 S |
elektronikong kagamitan tulad ng cellphone at kompyuter.
4. Nakapagpapabago ang paggamit ng salitang balbal sa aking
293 083 S |
konsepto ng nakababagot na pagsusulat.
5. Nalilinang ang kahusayan ko sa pagbuo ng pangungusap gamit 300 084 S |

ang mga salitang balbal sa pagsulat.

Average: 2.97 082 S |

Talahanayan 6. Impluwensiya ng Balbal sa Makrong Kasanayan batay sa Panonood

INDICATORS M SD VI QD

Panonood

1. Nakuha ko sa mga palabas sa telebisyon ang paggamit ng
salitang balbal.

2. Nakaiimpluwensya sa akin hang malaki ang panonood sa
pagpapalaganap ng salitang balbal.

3. Nakatutulong sa akin ang mga panoorin sa pagpapalawig ng
mga salitang ginagamit ng mga salitang balbal

4. Nagiging magandang paraan para sa akin ang panonood nito
upang maging mabilis at mabisang matuto.

5. Nakakatulong sa akin ang paggamit ng salitang balbal mula sa
mga pinanood.

3.26 0.76 LS Ml
3.17 0.72 S |
3.19 0.71 I

3.06 0.77

S
3.11 0.78 S I

S

S

Average:. 3.16 0.75

Talahanayan 7. Buod ng Impluwensiya ng Balbal sa Makrong Kasanayan ng mga
mag-aaral sa lkalabing-isang Baitang

MAKRONG KASANAYAN M SD VI QD

Pakikinig 3.08 077 S |

Pagbasa 3.09 074 s |

Pagsasalita 3.10 081 s |

Pagsulat 297 082 s |

Panonood 316 075 s |
GRAND AVERAGE: 3.08 0.78 S |
Scale Parameters Verbal Qualitative
Interpretation Description
4 3.25-4.00 Lubos na Sumasang-ayon (LS) Mataas na Impluwensiya (MI)
3 2.50-3.24 Sumasang-ayon (S) May Impluwensiysa (1)
2 1.75-2.49 Hindi Sumasang-ayon (HS) Katamtamang Impluwensiya (K1)
1 1.00-1.74 Lubos na Hindi Sumasang-ayon (LHS) Walang |mp|uwensiya (WI)

Talahanayan 8. Pagkakaiba ng Impluwensiya ng Balbal sa Makrong Kasanayan ng
mga Mag-aaral sa Ikalabing-isang Baitang kung ipangkat ayon sa Profayl ng mga
Respondent

Profile Variable Variable F p-value Desisyon Interpretasyon
Pakikinig 1.935 0.1470 Do notReject Not Significant
Pagbasa 0.399 0.6715 Do notReject  Not Significant
Edad Pagsasalita 0.398 0.6723 Do not Reject  Not Significant
Pagsulat 0.014 0.9865 Do not Reject  Not Significant
Panonood 0.230 0.7947 Do not Reject  Not Significant
Pakikinig 0.087 0.7680 Do not Reject  Not Significant
Pagbasa 1.186 0.2770 Do not Reject  Not Significant
Kasarian Pagsasalita 0.217 0.6420 Do not Reject  Not Significant
Pagsulat 0.461 0.4980 Do notReject  Not Significant
Panonood 0.008 0.9270 Do not Reject  Not Significant
Pakikinig 0.274 0.8440 Do notReject  Not Significant
Pagbasa 0.838 0.4744 Do notReject Not Significant
Strand Pagsasalita 0.160 0.9232 Do not Reject  Not Significant
Pagsulat 1.287 0.2800 Do not Reject  Not Significant
Panonood 0.260 0.8541 Do not Reject  Not Significant
DISCUSSION

Sa Tahalanayan 1 ay nagpapakita na ang pananaliksik na ito ay may kasamang
dalawang daan at siyam (209) na respondent. Sa kasarian ng mga respondent, isang
daan at labing-pit6 (117) (56.00%) ang mga babaeng mag-aaral, samantalang siyam
na p0’'t dalawa (92) (44.00%) ang mga lalaking mag-aaral. Ipinapakita nito na ang
karamihan sa mga respondent ay mga babaeng mag-aaral. Sa strand naman,

karamihan sa kanila ay galing sa STEM o Science, Technology, Engineering, and
Mathematics strand na may 114 (54.50%); kasunod ang HUMSS o Humanities and
Social Sciences strand na may 44 (21.10%); kasunod ang ABM o Accountancy,
Business, and Management strand na may 34 (16.30%); at ang panghuli, ang TVL/ADT
o Technical-Vocational-Livelihood/Arts and Design Track na may 17 (8.10%).

Sa Talahanayan 2, ipinapakita ang impluwensiya ng balbal sa makrong kasanayan ng
mga mag-aaral hinggil sa pakikinig. Sa kabuuan, ito ay may berbal na interpretasyon na
“‘Sumasang-ayon” at may Kuwantatibong Deskripsyon na “May Impluwensiya” (M=3.08,
SD=0.77). Ilto ay nagpapahiwatig ha ang mga mag-aaral ay naimpluwensiyahan ng
paggamit balbal hinggil sa kanilang pakikinig at ang impluwensiyang ito ay may maganda
at positibong dulot sa mga mag-aaral. Ayon kay Sheshukova et al. (2019), ang kakayahan
sa pakikinig ay mahalaga para sa mga estudyante upang maunawaan ang mga salitang
balbal at mga pahayag sa iba't ibang sitwasyon. Kailangan nilang masuri at maunawaan
ang mga salitang ito na ginagamit ng mga katutubong tagapagsalita. Dagdag pa,
mahalaga rin para sa kanila na mapakinggan ang mga usapan na may likas na bilis at
ritmo upang maunawaan kung paano gamitin ang mga salitang ito (Gaddi, 2024).

Sa limang indikador, mayroong dalawang item na may pinakamataas na mean na
(M=3.41), na may standard deviation na (0.83 at 0.72). Ang mga item na ito ay ang
"Nakakaaliw pakinggan ang makabagong salita tulad ng jowa, olats, charot atbp." at
"Iniisip ko minsan ang tunay na kahulugan ng salitang balbal sa napakinggang pahayag".
Ito ay may berbal na interpretasyon na "Sumasang-ayon" at may Kuwantatibong
Deskripsyon na "May Impluwensiya". Ang item na “Nakakaaliw pakinggan ang
makabagong salita tulad ng jowa, olats, charot, atbp” ay nagpapahiwatig na ang mga
makabagong salita na ito ay nagbibigay aliw sa mga mag-aaral kapag naririnig nila ito.
Ito ay isang paraan ng mga tao upang mapahayag kung ano ang kanilang nararamdaman
at isa rin itong paraan ng pakikipag-usap upang maintindihan nila ang isa't isa. Kaya’'t ang
paggamit ng mga salitang ito ay nagpapakita rin ng pagbabago at pag-unlad ng wika sa
lipunan. Naimpluwensiyahan ang mga mag-aaral ng iba't ibang pinagmulan ng midya
tulad ng internet, mga plataporma ng social media, pelikula, at musika pagdating sa
paggamit ng mga salitang balbal. Ang mga indibidwal na ito ay karaniwang nagpapasya
na maglaan ng oras sa social media, panonood ng pelikula, at pakikinig ng musika bilang
paraan upang makadiskubre ng bagong mga salita, lalo na ang mga salitang balbal
(Gaddi, 2024). Sa mga pagkakataong ito, isinasama nila ang mga ekspresyong balbal sa
kanilang pakikisalamuha sa paaralan at sa kanilang pang-araw-araw na buhay kasama
ang mga kaibigan. Ang kanilang paggamit ng mga salitang balbal ay naglalayong
maghatid ng kasiyahan, pagiging malikhain, pag-aakit, kaligayahan, at sa ilang mga
pagkakataon, simpleng dahil ginagamit ito ng kanilang mga kaibigan (Ambarsari &
Nawawi, 2020).

At sa ikalawang item na may pinakamataas na mean na “Iniisip ko minsan ang tunay na
kahulogan ng salitang balbal sa napakinggang pahayag” ay nagpapahiwatig na
naimpluwensiyahan ang mga mag-aaral ng mga salitang balbal hinggil sa pakikinig. Ito
ay nangyayari kapag sila ay mapanudyo at patuloy na nagnanais na matuto o magkaroon

ng kaalaman hinggil sa mga salitang balbal. Ayon kay Ambarsari at Nawawi (2020), sa
simula, ang mga mag-aaral ay nagtatagpo ng mga salitang lansangan na hindi nila
nauunawaan, kaya nagsisimula silang maghanap ng kahulugan sa internet at sa mga
pelikula at kanta. Maliban dito, aktibo rin silang nakikisali sa social media kung saan
madalas gamitin ang mga lansagang ito. Sa pangkalahatan, ang mga mag-aaral ay
umaasa sa internet, social media, pelikula, at kanta upang mapalawak ang kanilang
bokabularyo sa mga salitang lansangan.

Sa kabilang banda, ang item na "Nauunawaan ko ang napakinggan ko na salitang
balbal* ay may pinakamababang mean na (M=3.00), na may standard deviation na
(SD=0.78). Ito rin ay may berbal na interpretasyon na "Sumasang-ayon" at ang kanyang
Kuwantatibong Deskripsyon ay "May Impluwensiya". I1to nagpapahiwatig nha may mga
salitang balbal na hindi nauunawaan ng mga mag-aaral at posibleng ito ay maging
dahilan upang hindi sila magkaintindihan. Dahil sa pagbabago ng gamit ng wika ayon sa
mga pangangailangan sa komunikasyon ng lipunan, pamumuhay, at iba pa, madalas may
mga pagkakaiba sa pagitan ng opisyal na wika na tinuturuan sa silid-aralan at ng mga
usapin sa labas nito (Gaddi et al., 2024). Minsan, nahihirapan ang mga mag-aaral na
bihasa sa wikang itinuturo sa mga bagong salitang balbal, na bahagi ng kultura at
nagbabago ayon sa pangangailangan ng komunikasyon ng lipunan. Sa kasamaang
palad, madalas itong itinuturing na bastos o hindi naaangkop, kaya't karaniwang hindi
binibigyan ng pansin sa edukasyong banyagang wika (Boylu & Kardas, 2020).

Sa Talahanayan 3, ipinapakita ang impluwensiya ng balbal sa makrong kasanayan ng
mga mag-aaral hinggil sa pagbasa. Sa kabuuan, ito ay may berbal na interpretasyon na
“‘Sumasang-ayon” at may Kuwantatibong Deskripsyon na “May Impluwensiya” (M=3.09,
SD=0.74). Ito ay nangangahulugang ang mga mag-aaral ay may impluwensiya sa
paggamit ng balbal na wika sa kanilang mga kaugalian sa pagbasa, at ang
impluwensyang kanilang binibigyang-diin sa usaping ito ay nagdudulot ng mabuti o
kapaki-pakinabang na mga resulta para sa mga mag-aaral. Base sa pag-aaral nina
Fauziah et al. (2023), aktibo ang paggamit ng mga millennial ng mga salitang balbal sa
kanilang araw-araw na pakikipag-usap. Ang kanilang hilig sa paggamit ng balbal ay
kaugnay ng kanilang paglaki sa digital na teknolohiya at mga kapaligiran ng
impormasyon. Ang kanilang pagsisikap na palawakin ang kanilang bokabularyo ay
nagtutulak sa kanila na maingat na magbasa at hanapin ang mga bagong salitang balbal,
na nagpapahusay sa kanilang kakayahang makipag-usap nang patuloy (Gaddi et al.,
2024).

Sa limang indikador, ang item na " Nakatutuwang basahin ang makabagong salita ng
balbal.” ang may pinakamataas na mean (M=3.17) na may standard deviation na
(SD=0.73), na may berbal na interpretasyon na “Sumasang-ayon” at may Kuwantatibong
Deskripsyon na “May Impluwensiya”. I1to ay nagpapahiwatig na ang mga mag-aaral ay
natutuwa sa pagbabasa ng mga salitang balbal. Ang kanilang interes sa paggamit ng
mga salitang balbal sa pagbasa ay nagpapakita ng kanilang kagustuhang maunawaan at
maranasan ang mga di-pormal na mga salita. Kapag nakuha na ng mga mag-aaral ang
mga salitang balbal sa kanilang bokabularyo, hindi sila tumitigil sa pagpapabuti nito. Sa
kanilang pagsusuri sa iba't ibang aplikasyon, natutuklasan nila ang bagong mga salita na

ikinagigiliwang binabasa, tinatandaan, at ibinabahagi sa kanilang mga kaibigan. Ang
tuloy-tuloy na pagsisikap na ito ay sanhi ng pag-unawa na ang mga bagong termino ay
lumilitaw araw-araw sa mga naturang plataporma Fauziah et al. (2023b).

Sa kabilang banda, ang item na "Nakapagpapaunlad sa magandang gawi ang aking
pagbabasa ng salitang balbal." ang may pinakamababang mean (M=3.00, SD=0.72) na
may berbal na interpretasyon na “Sumasang-ayon” at may Kuwantatibong Deskripsyon
na “May Impluwensiya”. Ito ay nagpapahiwatig na ang paggamit ng mga salitang balbal
ay maaaring hindi gaanong makakapag-ambag sa pagpapalaki ng mabuting kaugalian
sa pagbasa hg mga mag-aaral. Ito ay nangangahulugan na bagaman maaaring may mga
salitang balbal sa kanilang mga binabasa, maaaring hindi ito lubos na makatulong sa
pagpapalakas ng kanilang mga kasanayan sa pagbasa. Ayon kay Saputra at Salih
(2023), ang pagtaas ng paggamit ng salitang balbal o "alay" ay lalo nang nakikita sa iba't
ibang uri ng midya tulad ng mga kanta, pelikula, at mga aklat. Bagama't may ilan na
ipinagmamalaki ang kanilang kakayahan sa paggamit ng balbal, ito rin ay nagdudulot ng
malalim na pag-aalala sa kalidad ng wika, partikular na sa mga mag-aaral. Ang ganitong
trend o uso ay maaaring magdulot ng pagkabahala sa kakayahan ng mga indibidwal na
magamit ang tamang anyo ng komunikasyon at pagbabasa, na maaaring makakaepekto
sa kanilang pag-aaral at propesyonal na pag-unlad (Languing et al., 2023).

Sa Talahanayan 4, ipinapakita ang impluwensiya ng balbal sa mga makrong kasanayan
sa pagsasalita ng mga mag-aaral. Sa kabuuan, ito ay may berbal na interpretasyon na
“‘Sumasang-ayon” at may Kuwantatibong Deskripsyon na “May Impluwensiya” (M=3.10,
SD=0.81). Ito ay nagpapahiwatig ha ang mga mag-aaral ay naimpluwensiyahan ng
paggamit ng mga salitang balbal sa kanilang pagsasalita, at ang pagkaimpluwensiya sa
kanila ay may magandang bunga. Kaugnay ang salitang balbal sa buhay ng mga
kabataan na nagnanais na tuklasin ang kanilang pagkakakilanlan, humingi ng pagiging
kaakibat, at mabuhay ng masigla sa panahon ng internet. Ang ilang antas ng lipunan, lalo
na ang mga kabataan, ay nagsasalita ng hindi promal na wika na kumakatawan sa
kanilang panahon at pinalalakas ang kanilang pagkakakilanlan bilang mga kabataan
(Putri & Fauzia, 2017).

Sa limang indikador, ang item na " Nagagamit ko ang salitang balbal sa pagsasalita.”
ang may pinakamataas na mean (M=3.17, SD=0.81), na may berbal na interpretasyon
na “Sumasang-ayon” at may Kuwantatibong Deskripsyon na “May Impluwensiya”. Ito ay
nagpapahiwatig na naimpluwensiyahan ang mga mag-aaral ng salitang balbal hinggil sa
pagsasalita, at nagagamit nila ang salitang balbal kapag sila ay nakikipag-usap. Ayon kay
Saputra (2015), ang salitang balbal ay hindi lamang ginagamit ng ilang komunidad bilang
mga lihim na ekspresyon kundi karaniwang ginagamit din ng mga kabataan. Madalas nila
itong ginagamit sa kanilang pang-araw-araw na pakikipagkomunikasyon sa kanilang
komunidad. Sa pamamagitan ng paggamit ng salitang balbal, nararamdaman ng mga
kabataan ang kalayaan sa pakikipag-usap sa kanilang komunidad, sa tuwing saan at
kailan man, nang walang sinumang matanda ang nakakaunawa ng kahulugan.

Sa kabilang banda, ang item na " Nagagaya ko agad ang binanggit na salitang balbal
sa nagsasalitang tao o personalidad” ang may pinakamababang mean (M=3.00,

SD=0.72) na may berbal na interpretasyon na “Sumasang-ayon” at may Kuwantatibong
Deskripsyon na “May Impluwensiya”. Ito ay nagpapahiwatig na naimpluwensiyahan ang
mga mag-aaral ng salitang balbal hinggil sa pagsasalita, ngunit hindi nila gaano
nagagaya agad ang mga salitang balbal sa taong nagsasalita. Madalas na tuwaan ng
mga tao ang paglaro sa wika, na nagbubunga ng iba't ibang mga phenomena sa wika.
Dahil dito, ilang mga kilalang personalidad ay madalas gumagamit ng mga salitang balbal
sa social media. Gayunpaman, ang mga salitang balbal ay nagdadala ng mga kahulugan
na hindi basta-basta nauunawaan ng lahat ng tao (Saputra, 2015).

Ang Talahanayan 5 ay nagpapakita ng mga indikador na may kaugnayan sa paggamit
ng hindi pormal na wika, partikular na "balbal," sa pagsusulat. Bawat indikador ay
sumusuri sa iba't ibang aspeto ng kilos at saloobin ng mga respondent tungkol sa
pagpapasok ng hindi pormal na wika sa kanilang komunikasyong nakasulat. Ang average
mean na halos 2.97 mula sa talahanayan ay nagpapakita ng isang katamtaman
hanggang mataas na pagsasama ng hindi pormal na wika, lalo na ang "balbal,” sa
pagsusulat ng mga respondent. Sa kabuuan, ipinapakita ng mga respondent ang
positibong saloobin tungkol sa hindi pormal na wika, pinapalakas ito bilang isang
kasangkapan para sa pagpapahayag at pag-aangkop. Gayunpaman, nhag-iiba ang
indibidwal na antas ng kaginhawahan sa hindi pormal na wika sa iba't ibang konteksto ng
pagsusulat. Ayon kay Azarcon, R. L. (2014), na ang mga salitang balbal ay nakatutulong
sa pamamagitan ng komunikasyon sa mga Pilipino at may abilidad gawin na masaya at
libangan ang wika. Binibigyang-diin ng average mean ang mas malawak na kultural at
sosyal na impluwensiya sa paggamit ng wika, na nagpapakita ng mga umuusad na mga
pamantayan sa komunikasyon na naapektuhan ng mga salik tulad ng social media at
mga pag-usbong sa teknolohiya. Kailangan pa ng karagdagang pananaliksik upang
maunawaan ang masalimuot na dynamics ng paggamit ng hindi pormal na wika at ang
epekto nito sa kabuuang kasanayan sa pagsusulat (Gaddi et al., 2024).

Sa limang indikador, ang pinakamataas na mean score na 3.11 sa talahanayan ay
nagpapahiwatig ng mas madalas na paggamit ng hindi pormal na wika, partikular na
"balbal,” sa pagsusulat gamit ang mga elektronikong kagamitan tulad ng cellphone at
kompyuter. Ito ay nagpapakita ng kagustuhan ng mga respondent na gumamit ng hindi
pormal na wika sa mga plataporma ng elektronikong komunikasyon. Ang impluwensya
ng teknolohiya sa paggamit ng wika, ang kaginhawahan ng mga elektronikong
kagamitan, at ang potensyal na epekto nito sa ebolusyon ng wika ay mga mahahalagang
punto na maituturing. Sa kabuuan, ang Ang sobrang paggamit ng mga salitang balbal,
lalo na ng mga kabataan, ay maaaring magdulot ng kakulangan sa pagkaunawa at
paggamit ng tamang mga salita at gramatika (Alcantara et al., 2023).

Sa kabilang banda, ang pinakamababang mean score na 2.93 sa talahanayan na ito ay
nagpapahiwatig ng isang katamtamang antas ng epekto ng paggamit ng hindi pormal na
wika, partikular na "balbal,” sa konsepto ng nakakasawang pagsusulat ng mga
respondent. Ito ay nangangahulugang bagamat mayroong kapansin-pansing
impluwensya ang hindi pormal na wika sa kanilang pagsusulat, hindi ito lubos na
nagbabago o nagpapabago sa kanilang pananaw sa pagka-nakakasawang ng kanilang
mga gawa. Sa madaling salita, ang salitang balbal ay may kakayahang na sirain ang

identidad ng ating pambansang wika na siyang ginagamit sa propesyonal na aspeto at
maging sa akademikong sulatin (Quia, et. Al., 2018)

Sa Talahanayan 6, ipinapakita ang impluwensiya ng balbal sa makrong kasanayan ng
mga mag-aaral hinggil sa panonood. Sa kabuuan, ito ay may berbal na interpretasyon na
“‘Sumasang-ayon” at may Kuwantatibong Deskripsyon na “May Impluwensiya” (M=3.16,
SD=0.75). Ito ay nagpapahiwatig na ang mga mag-aaral ay naimpluwensiyahan sa
paggamit ng balbal hinggil sa panonood at ang kanilang pagkaimpluwensiya ay
nagdudulot ng positibong epekto na maaaring makatulong sa kanila. Ayon kay Wardhani
et al. (2022), ang mga salitang balbal ay maaari ring makuha sa panonood ng mga serye
sa telebisyon o pelikula at mga kaption ng mga artista sa social media. Ang ginagamit na
salitang balbal ay katangi-tangi, at may tiyak na mga panlipunang halaga.

Sa limang indikador, ang item na "Nakuha ko sa mga palabas sa telebisyon ang
paggamit ng salitang balbal." ang may pinakamataas na mean (M=3.26 SD=0.76), na
may berbal na interpretasyon na “Lubos na Sumasang-ayon” at may Kuwantatibong
Deskripsyon na “Mataas na Impluwensiya”, na nagpapakita na ang mga mag-aaral ay
lubos na sumasang-ayon. Ipinahihiwatig nito na ang panonood ng telebisyon ay may
malaking impluwensiya sa paraan ng pagsasalita ng mga manonood, lalo na sa paggamit
ng salitang balbal. Ayon kay Sheshukova (2019), ang paggamit ng mga video at mga clip
mula sa mga serye sa telebisyon ay isang napaka-epektibong paraan upang matuto ang
mga mag-aaral ng salitang balbal. Maaaring gamitin ng guro ang buong episode ng isang
sikat na palabas sa telebisyon. Sa panonood, dapat pansinin ng mga mag-aaral ang iba
pang mga detalye tulad ng galaw ng katawan o tono ng boses. Ito ay makakatulong sa
mas mabuting pag-unawa sa berbal na konteksto, salitang balbal, at idyomatikong
ekspresyon (Serato et al., 2024)

Sa kabilang banda, ang item na "Nakakatulong sa akin ang paggamit ng salitang balbal
mula sa mga pinanood” ang may pinakamababang mean (M=3.06, SD=0.77) na may
berbal na interpretasyon na “Sumasang-ayon” at may Kuwantatibong Deskripsyon na
“‘May Impluwensiya”. Ito ay nagpapahiwatig na ang paggamit ng salitang balbal mula sa
telebisyon ay nakakatulong at nakakaimpluwensiya sa mga mag-aaral. Ayon sa pag aaral
ni Noval (2020), ang mga salitang balbal ay nakakatulong din upang makasunod ang mga
kabataan sa mga usong bagay, na nagiging daan para sa kanila na maramdaman ang
pagiging bahagi at hindi mawalay sa kanilang henerasyon. Ang paghahanap na ito ay
nagbibigay-diin sa pagkakaiba-iba ng mga opinyon hinggil sa paggamit ng salitang balbal
mula sa media at telebisyon, at ipinakikita ang pangangailangan para sa mas malalim na
pagsusuri sa mga positibo at negatibong implikasyon nito sa iba't ibang sektor ng
manonood.

Sa Talahanayan 7, batay sa datos, ipinapakita na mula sa Pakikinig, Pagbasa,
Pagsasalita, Pagsulat, at Panonood ay may Mean na 3.08, 3.09, 3.10, 2.97, at 3.16 na
mayroong average na 3.08 at may Standard Deviation na 0.77, 0.74, 0.81, 0.82, 0.75 na
mayroong average na 0.78 na kapwa Sumasang-ayon at May Impluwensiya ang mga
mag-aaral kaugnay sa Impluwensiya ng Balbal sa Makrong Kasanayan ng mga mag-
aaral sa ikalabing-isang baitang.

Ipinapakita din batay sa datos na ang pinakamababa sa Mean ay ang Pagsulat na
mayroon 2.97 at ang pinakamataas ay ang Panood na may 3.16 habang ang sa Standard
Deviation ang Pagbasa ang pinakamababa na mayroon 0.74 at ang pinakamataas ay
ang Pagsulat na mayroon 0.82.

Sa gayon, malinaw na pinapahayag ng mga kalahok ang impluwensiya ng balbal sa
kanilang sarili. Ayon sa mga pagsasaliksik nina Demeterio et al. (2016), ang salitang
balbal ay isang integral na bahagi ng ating lipunan. Ito ay naging bahagi rin ng ating
pambansang bokabularyo sa Filipino, na naglilingkod sa mga pangangailangan ng mga
tao sa ating lipunan. Sa kabilang banda, malinaw din ang mga mapanganib na epekto
nito lalo na sa mga mag-aaral. Dahil dito, maaaring maging kakulangan ang kanilang
kakayahan sa pagbasa at malito sila sa tamang ispeling at paggamit ng pormal na wika.
Bilang karagdagan, ang wikang Filipino ay nasa panganib na maalis o palitan ng wikang
kolokyal dahil sa interes ng mga kabataan.

Sa Talahanayan 8, ipinapakita na walang makabuluhang pagkakaiba ang impluwensiya
ng paggamit ng balbal batay sa edad ayon sa resulta. Ang pagkaimpluwensiya ng balbal
ay hindi batay sa edad ng mga mag-aaral kundi maaaring maging resulta ng iba't ibang
mga salik. Ayon sa mga resulta Garcia (2022), ay kapwa walang makabuluhang
kaugnayan ang Propayl ng Tagasagot sa Kasanayan sa Pagsulat ng Komposisyong
Filipino. Marahil hindi nakaimpluwensya ang Gulang sa kasanayan sa Pagsulat ng
Komposisyong Filipino ng mga mag-aaral.

Sa kasarian, walaring makabuluhang pagkakaiba ang impluwensiya ng paggamit ng
balbal batay sa kasarian ayon sa resulta. Ito ay dahil hindi nakabatay ang kasarian sa
kakayahan at abilidad ng isang mag-aaral na maimpluwensiyahan ng salitang balbal.
Ayon sa mga resulta ni Garcia (2022), ay kapwa walang makabuluhang kaugnayan ang
Propayl ng Tagasagot sa Kasanayan sa Pagsulat ng Komposisyong Filipino. Marabhil
hindi nakaimpluwensya ang Kasarian sa kasanayan sa Pagsulat ng Komposisyong
Filipino ng mga mag-aaral.

Sa strand, walaring makabuluhang pagkakaiba ang impluwensiya ng paggamit ng
balbal batay sa kasarian ayon sa resulta. Ang pagiging impluwensya ng balbal ay isang
bahagi ng pang-araw-araw na komunikasyon, na maaaring magbago o mag-iba depende
sa konteksto at lugar. Ang pagpili ng strand sa paaralan ay hindi direktang nakakaapekto
sa paggamit ng balbal ng isang indibidwal sa kanyang pang-araw-araw na
pakikipagtalastasan. Ang impluwensya ng balbal ay mas nababatay sa mga personal na
karanasan, pamilya, kaibigan, at lipunan. Ang mahalaga ay ang malalim na pag-unawa
sa kahulugan at konteksto ng mga salita at kung paano ito nagbibigay saysay sa
komunikasyon.

Conclusions

Batay sa mga resulta, malinaw na ang salitang balbal ay may impluwensiya sa mga
mag-aaral sa ikalabing-isang baitang sa iba't ibang aspekto ng kanilang makrong
kasanayan tulad ng pakikinig, pagbasa, pagsasalita, pagsulat, at panonood, at ang
impluwensyang ito ay may positibong epekto na maaaring mapakinabangan nila. Bukod
dito, walang makabuluhang pagkakaiba ang impluwensya ng salitang balbal batay sa
edad, kasarian, at strand ng mga mag-aaral, na nagpapahiwatig na anuman ang
kanilang katangian, maaari silang makinabang sa pag-unawa at paggamit ng salitang
balbal.

Recommendations

Pagkatapos ng maingat na pagsasaliksik at pag-aaral sa pananaliksik na ito, ang mga
mananaliksik ay humantong sa sumusunod na mga mungkahi batay sa mga natuklasan
ng pag-aaral:

1. Sa mga mag-aaral na negatibong naapektuhan ng salitang balbal, kailangan ng ibang
pag-aaral upang imbestigahan kung bakit sila negatibong naapektuhan sa paggamit
nito.

2. Kinakailangan ang mga mag-aaral ay marunong maglimita sa kung ano ang kanilang
pinakikinggan, lalo na kung may potensyal itong makasama sa kanila. Dapat din na hindi
masyadong mausisa ang mga mag-aaral sa mga bagay-bagay, sapagkat maaaring
magdulot ito ng negatibong epekto sa kanila.

3. Kinakailangan na may katamtaman lamang ang kanilang pagbabasa ng mga
babasahin na gumagamit ng balbal. Dapat silang mag-ingat dahil maaaring magdulot
ito ng negatibong epekto, lalo na kung gagamitin nila ang balbal bilang isang impormal
na wika sa pagsulat at pagsasalita sa paaralan kung saan pormal dapat ang ginagamit.

4. Kinakailangan na ang paggamit ng balbal ay may disiplina at katamtaman lamang,
sapagkat ang labis na paggamit nito sa pagsasalita ay maaaring magdulot ng
negatibong epekto sa mga mag-aaral. Posible rin na makalimutan nila ang paggamit ng
pormal na wikang Pilipino dahil mas kadalasang ginagamit nila ang wikang balbal sa
kanilang pakikipag-usap.

5. Dapat na hindi ito ginagamit nang labis dahil hindi lahat ng tao ay nakakaunawa nito,
at maaaring magdulot ito ng hindi pagkakaintindihan. Dapat din na hindi labis na
gumagamit ng balbal sa pagsulat, upang maiwasan ang posibleng paggamit nito sa mga
akademikong sulatin, kung saan dapat gamitin ang pormal na wika.

6. Dapat ding maunawaan ng mga mag-aaral na kailangan nilang mag-limita sa
panonood ng mga programa na naglalaman ng salitang balbal na alam nilang maaaring

602

Ignatian International Journal for Multidisciplinary Research Vol 2 No 5 May 2024 www.icceph.com



magdulot ng hindi kanais-nais na epekto sa kanilang pag-uugali at pananaw. Dagdag
pa, ang kanilang kaalaman at kamalayan sa tamang paggamit ng salitang balbal ay
mahalaga upang maiwasan ang posibleng pagkakamali sa pang-araw-araw na
pakikipagtalastasan.

Compliance with Ethical Standards

Ang mga mananaliksik ay tiyak na sumunod sa mga alituntunin at pamantayan sa
pagsasagawa ng kanyang pananaliksik. Binigyan ng mananaliksik ng informed consent
at informed assent ang mga kalahok bago lagdaan ang panuntunan sa isinisagawang
pananaliksik. Sa pamamagitan ng pagbibigay ng informed consent form sa mga
magulang ng kalahok, tiyak na pinoprotektahan sila mula sa anumang sensitibong
impormasyon na kasama sa pag-aaral. May pagbibigay kamalayan din sa kanila na ang
kanilang pakikilahok ay eksklusibo para sa layunin ng pananaliksik, at mayroon silang
karapatan na bawiin ito kung nais. Sa pagsusuri sa kahalagahan ng pagiging pribado ng
pagkakakilanlan ng kalahok at ng nakalap na datos, tanging para sa pananaliksik lamang
ito gagamitin. Isinailalim ang pananaliksik sa pagsusuri ng Research Ethics Committee
ng paaralan upang tiyakin ang pagsunod sa mga alituntunin at maiwasan ang paglabag
sa karapatan ng sinuman. Inilahad din ang pananaliksik sa plagiarism checker upang
matiyak ang orihinalidad nito. Sumunod rin ang pananaliksik sa Data Privacy Act of 2012
para sa proteksyon laban sa hindi kanais-nais na publisidad.

